
IAIUN Suliap nr. 2024-12480 

  

Siunnersuummut nassuiaatit 

 

Nassuiaatit nalinginnaasut 

 

 

1. Aallaqqaasiut 

Umiarsualiviit pillugit Inatsisartut inatsisaat atuuttoq ulloq 1. juni 2015 atuutilerpoq (matuma 

kingorna taagorneqarpoq umiarsualivinnut inatsit). Maannamut umiarsualivinnut inatsisip 

allaffissornikkut aqunneqarnerani misilittagarineqalersut tunngavigalugit naliliisoqarpoq, 

umiarsualivinnut inatsimmi assigiinngitsunik iluarsiinernik qasukkaanernillu 

ingerlatsinissamut piffissanngortoq.  

 

2. Siunnersuummi immikkoortut pingaarnerit 

2.1 Sunngiffimmut siunertanut umiarsualivinnut torersaarnissamut maleruagassat  

 

Umiarsualiviit nunami atortulersuutitallit, sunngiffimmut siunertanut atorneqartut, 

umiarsualivinnut inatsimmi pineqartunut ilaatinneqanngillat. Tamatuma kingunerisaanik 

umiarsualivinnut nunami atortulersuutitalinnut, sunngiffimmut siunertanut atorneqartunut, 

torersaarnissamut maleruagassanik iliuusissanillu taakkununnga atasunik Naalakkersuisut 

aalajangersaasinnaanngillat. 

 

§ 1, nr. 3-mi siunnersuutigineqarpoq umiarsualivinnut nunami atortulersuutitalinnut, 

sunngiffimmut siunertanut atorneqartunut, torersaarnissamut maleruagassanik 

aalajangersaanissamut Naalakkersuisut piginnaatinneqassasut. Siunnersuutip atuutilernerani 

killissaliussat umiarsualivinnut inatsimmi § 23 aamma § 27 naapertorlugit umiarsualivinnut 

nunami atortulersuutitalinnut atuuttut assingisa iluanni torersaarnissamut maleruagassanik 

Naalakkersuisut aalajangersaasinnaalissapput.  

 

2.2 Kisermaassisussaatitaalluni akuersissutip atorunnaarnera 

 

Umiarsualivimmut nunami atortulersuutitalimmut akuersissutip pingaarnertut 

kisermaassisussaatitaaffilimmik, tassa imaappoq ingerlatsinissamut akuersissummut 

aaqqissuussineq, tunniunneqartarnissaa umiarsualivinnut inatsimmi § 5, imm. 1-imi 

tunngavissaatinneqarpoq. 

 

Siunnersuutigineqarpoq ingerlatsinissamut akuersissutinut aaqqissuussineq 

atorunnaarsinneqassasoq. Tamatuma kingunerisaanik siunissami umiarsualivinnut nunami 

atortulersuutitalinnut akuersissutit kisermaassisussaatitaaffilimmik 

tunniunneqarsinnaanngillat.  

2.3 Umiarsualivinnik ingerlatsinermut suliffeqarfiup ilusaa 

 

Umiarsualiviit nunami atortulersuutitallit ingerlatseqatigiiffimmit aningaasaatilimmit 

(piginneqatigiilluni ingerlatseqatigiiffik imaluunniit aktiaatileqatigiiffik) pigineqassasoq, 

umiarsualivinnut inatsimmi § 6-imi piumasaqaatigineqarpoq. Ingerlatseqatigiiffik 

aningaasaatilik pineqartoq umiarsualivimmik nunami atortulersuutitaqartumik ingerlatsinerup 

saniatigut suliffeqarfimmik allamik ingerlatsissanngitsoq, aamma umiarsualivinnut inatsimmi 

piumasaqaatigineqarpoq.   

 

Siunnersuutigineqarpoq umiarsualivimmut nunami atortulersuutitaqartumut akuersissummik 

pigisaqartumut inatsisitigut killissaliussanik siunissami piumasaqaateqartoqartassanngitsoq. 

Tamatuma atuunnerani umiarsualivimmut nunami atortulersuutitaqartumik piginnittoq 

tassaasinnaavoq inuk ataaseq arlallilluunniit, soqutigisaqaqatigiiffiit allallu 

pisinnaatitaallutillu pisussaaffeqartut akuerisaasut. Tamatuma atuunnerani aammattaaq 

umiarsualivimmut nunami atortulersuutitaqartumut piginnittoq umiarsualivimmik 

suliaqarnermut ilanngullugu suliffeqarfimmik allamik ingerlatsisinnaavoq. 

 

2.4 Ingerlataqarnernut nalilersuinerup il.il. atorunnaarnera kiisalu soqutigisat pingaarnerit 

pingaarnertut isumagineqarnissaat 

 

Umiarsualivinnut inatsimmi §§ 9-10-p atuunneranni umiarsualivimmut nunami 

atortulersuutitaqartumut akuersissummik qinnuteqaammut ingerlatsinissamut tunngaviusut 

ataatsimoortumik Naalakkersuisut nalilersortussaavaat aammalu qinnuteqaatigineqartoq 

siunissami assartuussinissamut pisariaqartitsinerup ineriartornissaanut, nunassittariaatsit 

inuussutissarsiornermilu ineriartortitsinermut naatsorsuutigineqartunut naapertuunnersoq 

nalilersussallugu. 

 

Siunnersuutigineqarpoq Naalakkersuisut siunissami qinnuteqaatigineqartumut 

ingerlatsinermut tunngaviusunik nalilersuisassanngitsut. Qinnuteqartup aningaaseriviit allallu 

aningaasaliisut suleqatigalugit aningaasaliineq isumatusaartuunersoq nammineerluni 

nalilersortariaqarpaa.  

 

Siunnersuutigineqarpoq Naalakkersuisut siunissami Kalaallit Nunaata 

naalagaaffeqatigiinnerup iluani suleqatigiinneq, inuiaat akornanni suleqatigiinneq 

pisussaaffiillu mianerisassagaat kiisalu pingaarnertigut aningaasaqarnikkut nunalu 

tamakkerlugu pilersaarusiornermi soqutigisat isumagissallugit. 

 

2.5 Akuersissutit piffissamut killiligaasut utertitsisussaatitaanermut periarfissaqarnerup 

atorunnaarnerat 

Umiarsualivinnut inatsimmi § 11 malillugu umiarsualivimmut nunamilu atortulersuutitaannut 

akuersissut ukiut 40-t angullugit tunniunneqarsinnaavoq, sivitsorneqarnissaa 

periarfissaqarluni aammalu Namminersorlutik Oqartussanut utertitsisussaatitaaffeqarluni. 

 

Siunnersuutigineqarpoq § 11 atorunnaarsinneqassasoq. Umiarsualivimmut nunamilu 

atortulersuutitaannut akuersissut tamatuma kingorna piffissamut killiligaanngitsumik 

akuersissutitut tunniunneqarsinnaavoq. Umiarsualivinnut inatsimmi § 12 naapertorlugu 

akuersissutip atorunnaarnissaa uterteqquneqarnissaalu pillugit atugassarititaasut 

akuersissummi aalajangersarneqarsinnaapput. 

 

Taamaaliornermi umiarsualiveqarfimmi aningaasaliinerup ungasissumut siunnerfeqarnerata 

mianerinissaa aammalu ungasissumut killissaliussanut atugassarititaasut tatigalugit 

aningaasaliisoqarsinnaanissaa pingaartinneqarput. Aammattaaq kisermaassisussaatitaanerit 

atuuttut akuliuffigineranni, pisut malillugit pigisanik piginnikkunnaarsitsilluni 

akuliunnerusinnaanera, pingaartinneqarpoq.  

 

2.6 Akigititat 

 

Umiarsualivinnut inatsimmi § 16, imm. 3 malillugu umiarsualiviutileqatigiiffinnut 

(piginneqatigiilluni ingerlatseqatigiiffiit aktiaatileqatigiiffiillu) akigititat aamma akigititanut 

tunngaviusut kiisalu taakkunani allanngortitsinerit Naalakkersuisunit akuerineqartussaapput. 

Umiarsualiviutileqatigiiffiit namminersorlutik aningaasaliisunit imaluunniit 

Namminersorlutik Oqartussanit pigineqarnersut apeqqutaatinnagu, taakkua aalajangersakkami 

pineqartunut ilaapput. 

 

Siunnersuutigineqarpoq suliffeqarfinni Namminersorlutik Oqartussanit tamakkiisumik 

ilaannaasumilluunniit pigineqanngitsuni akigititat aamma akigititanut tunngaviusut siunissami 

Naalakkersuisunit akuerineqartassanngitsut. Siunnersuutigineqarpoq taamaallaat 

suliffeqarfinni Namminersorlutik Oqartussanit tamakkiisumik ilaannaasumilluunniit 

pigineqartuni akigititat aamma akigititanut tunngaviusut siunissami Naalakkersuisut 

akuersissuteqarfigisassagaat.   

 

2.7 ISPS-imi akuersissummik allagartaliisarneq aamma akiliutit 

 

Umiarsualivinnut inatsimmi kapitali 4-mi aalajangersakkamut naapertuuttumik umiarsualiviit 

ISPS-imi akuersissummik allagartalerneqarnissaannik qinnuteqaatinik suliarinninneq 

Naalakkersuisut isumagisarissagaat, taamaalillunilu umiarsuit ISPS-imi akuersissummik 

allagartaqartut umiarsualivimmi tikisinneqarsinnaalissallutik. Suliaqarneq taanna maannamut 

umiarsualivik nunami atortulersuutitaqartunut ataasiakkaanut akuersissummik pigineqartumut 

aningaasartuutaanngitsumik isumagineqarsimavoq.  

Siunnersuutigineqarpoq siunissami ISPS-imi akuersissummik allagartalerneqarnissamik 

qinnuteqaatinik suliarinninnermut akiliummik akiliisitsisoqartalissasoq. 

Siunnersuutigineqarpoq umiarsualiviup siullermeertumik ISPS-imi akuersissummik 

allagartalerneqarnerani akiliut, tamatumalu kingorna ISPS-imi akuersissutip allagartap 

nutarterneqarnerani ukiumoortumik akiliut akilersinneqartassasut. Siunnersuutigineqarpoq 

akiliutip annertussusaa ukiumoortumik aningaasanut inatsisini aalajangersarneqartassasoq. 

 

2.8 Umiarsualivinni talinnermi uninnganermilu akisussaasuunermut sillimmasiinissaq pillugu 

piumasaqaat 

 

Ajoqusiinernut umiarsuup umiarsualivimmut nunami atortulersuutitaqartumut talinnerata 

imaluunniit talinnganerata nalaani allanut ajoqusersimasinnaasaannut akisussaasuunermut 

sillimmasiinissaq umiarsualivinnut inatsimmi piumasaqaatigineqanngilaq.  

 

Siunnersuutigineqarpoq umiarsuaq illuatungiusup pigisaannut ajoqusiinernut taarsiinissamut 

akisussaaffeqarnermut isumannaatsumik sillimmasersimassasoq, siunissami 

piumasaqaatigineqalissasoq. Umiarsuup isumannaatsumik akisussaasuunermut 

sillimmasiisimaneq uppernarsanngippagu, umiarsualivik pineqartoq taleqqusinngissinnaavoq 

aammalu umiarsuaq umiarsualivimmiit qimaguteqqusinnaallugu.    

 

3. Pisortanut aningaasaqarnikkut allaffissornikkullu sunniutaasussat  

Naliliisoqarpoq siunnersuut pisortanut annertuunik aningaasaqarnikkut imaluunniit 

allaffissornikkut sunniuteqassanngitsoq, kisianni ISPS-imi akuersissummik 

allagartalerneqarnissamik qinnuteqaatip suliarineqarneranut akiliummik atuutsitsilerneq 

pisortat qinnuteqaatinik taakkuninnga suliarinninnermut aningaasartuutaannik 

annikillisitseqataasinnaavoq.  

 

4. Inuussutissarsiortunut aningaasaqarnikkut allaffissornikkullu sunniutaasussat 

Naliliisoqarpoq siunnersuut inuussutissarsiortunut annertuunik aningaasaqarnikkut 

imaluunniit allaffissornikkut sunniuteqassanngitsoq.   

 

Suliffeqarfinnut namminersortunut, akigititat akigititanullu tunngaviusut Naalakkersuisunit 

akuersissuteqarfigineqartarunnaarnerannik siunnersuut kinguneqassaaq. Akigititat 

nammineerluni aalajangersarneqarsinnaapput, taamaalillunilu akigititanik 

unammillersinnaassuseqartunik aalajangersaanissaq periarfissaqarpoq, immaqalu 

umiarsualivimmut angallattunik nutaanik usinillu orniginarsititsisinnaalluni.  

 

ISPS-imi akuersissummik allagartalerneqarnissamik qinnuteqaatip suliarineqarneranut 

akiliummik atuutilersitsinermi umiarsualiviit umiarsuarnik ISPS-imi akuersissummik 

allagartaqartunik tikiffigineqartartut pineqartunut ilaatinneqarput. Naliliisoqarpoq ISPS-imi 

akuersissummik allagartalerneqarnissaq umiarsualivinnut angisuunut naleqquttoq, 

taamaalillunilu tikittunut arlalinnut usinullu annertunerusunut agguarneqarsinnaalluni.  

 

Akisussaanermut sillimmasiissuteqarnissamik piumasaqaatip atuutilersinneqarnera 

umiarsuarnut umiarsualivinnullu tulattartunut taakkununnga kisimi atuuppoq. Matuma 

nalilerneqarpoq piumasaqaatip pingaarnerpaamik inuussutissarsiutigalugu umiarsuarnik 

ingerlatsisut akornanni niuernermut periusiusimasut atuuttut pisortatigoortumik 

aalajangiusimaneqalernera, aammalu aaqqissuussinermi inussutissarsiortut umiarsualiviit 

atortulersugaanni ajoqusertoqarsinnaanerani aningaasatigut naatsorsuutigineqangitsunik 

annaasaqarnissamut illersorneqarnissaat.  

 

5. Avatangiisinut, pinngortitamut inuillu peqqissusaannut sunniutaasussat 

Naliliisoqarpoq siunnersuut avatangiisinut, pinngortitamut inuillu peqqissusaannut 

sunniuteqassanngitsoq. 

 

6. Inuit pisinnaatitaaffii aamma innuttaasunut sunniutaasussat  

Siunnersuut innuttaasut inuttut pisinnaatitaaffiinut sunniuteqartussatut nalilerneqanngilaq. 

Aammattaaq siunnersuut innuttaasunut aningaasaqarnikkut imaluunniit allaffissornikkut 

sunniuteqassanngitsoq naliliisoqarpoq. 

 

7. Sunniutaasussat annertuut allat 

Naliliisoqarpoq siunnersuut allanik annertuunik sunniuteqassanngitsoq. 

 

8. Oqartussanut kattuffinnullu il.il. tusarniaaneq 

Siunnersuut piffissami xx. xxx 2026 - xx. xxx 2026 Naalakkersuisut tusarniaanermut 

nittartagaanni www.naalakkersuisut.gl tamanut ammasumik tusarniaassutigineqarpoq, 

tamatumuunalu siunnersuut ukununnga toqqakkanut tusarniaavigineqartunut toqqaannartumik 

nassiunneqarsimapput:  

 

• Kommune Kujalleq 

• Kommuneqarfik Sermersooq  

• Avannaata Kommunia  

• Kommune Qeqertalik  

• Qeqqata Kommunia  

• Innovation South Greenland  

• Sermersooq Business  

• Avannaata Erhverv  

• Qeqertalik Business Council  

• Arctic Circle Business  

http://www.naalakkersuisut.gl/

• Inuussutissarsiornermut Aatsitassanullu Naalakkersuisoqarfik 

• Grønlands Fiskeri- og Jagtkontrol  

• Aalisarnermut, Piniarnermut, Nunalerinermut Imminullu Pilersornermut Naalakker-

suisoqarfik 

• Aningaasaqarnermut Naalakkersuisoqarfik 

• Naalakkersuisut Siulittaasuata Naalakkersuisoqarfia 

• Avatangiisinut, Pinngortitamut, Nukissiuutinut Ilisimatusarnermullu 

Naalakkersuisoqarfik 

• Søfartsstyrelsen  

• Arktisk Kommando  

• Grønlands Politi  

• Sulisitsisut 

• KNAPK  

• Sulinermik Inuussutissarsiuteqartut Kattuffiat (SIK)  

• Atorfillit Kattuffiat (AK)  

• Royal Arctic Line  

• Borchersen Marine  

• KNI  

• Tusass  

• Grønlands Maritime Center  

• Martek Teknik ApS  

• Sirius Greenland  

• Arctic Umiaq Line  

• Nomar Consult  

• Sikuki Nuuk Harbour   

• Polar Seafood  

• 60 North Greenland  

• Qingalik Cruises  

• Royal Greenland  

• Nuuk Water Taxi  

• Bogholderiet 

• Nuuk Sejlerskole  

• Association of Arctic Expedition Cruise Operators  

• DanPilot Greenland  

• Imaq Pilot  

• Visit Greenland  

• Det Norske Veritas GL  

• Godthåb bådforening  

• Nuuk Maritimt netværk  

• SQAPK  

• Nalik Ventures  

• Disko Line 

 

Tusarniaanermi akissutit tiguneqarsimasut pingaarnertut imarisai ilanngussaq 2-mi 

saqqummiunneqarlutillu oqaasertalerneqarput. 

Siunnersuummi aalajangersakkanut ataasiakkaanut nassuiaatit 

 

§ 1-imut 

 

Nr. 1-imut  

Siunnersuutigineqarpoq, umiarsualivinnut inatsimmi taaguutit umiarsualivinnik 

ingerlatseqatigiiffimmiit suliffeqarfimmut allanngortinneqassasut. Siunnersuut § 1, nr. 5-imut 

siunnersuummut ataqatigiissillugu isigineqassaaq, tassani ingerlatseqatigiiffinnit 

aningaasaatilinnit allaanerusut aaqqissuussaanerit ilusai ammaanneqarlutik.  

 

Nr. 2-mut 

Imm. 2-mut.  

Imm. 2-mi angallatit nuannaariartaatit umiarsualiviillu allat sunngiffimmut siunertanut 

annertunerpaatigut atorneqartut inatsisip atuuffissaani ilaatinneqanngillat. 

Siunnersuutigineqartumi imm. 2-mi ilaneqarneratigut erseqqissarneqarpoq, umiarsualiviit 

taamaattut aammattaaq, kisianni annikitsumik, angallatinit takornariartaatinit imaluunniit 

umiatsiaararsorlutik aalisartunit, aalisarnermik pingaarnertut imaluunniit saniatigut 

inuussutissarsiuteqartunit, atorneqartut isiginiarneqanngissinnaapput. Tamatuma saniatigut 

pisut malillugit aamma inuussutissarsiornermut, annertussutsini malillugu umiarsualiviup 

sanaartorneqarneranut ingerlanneqarneranullu pingaaruteqanngilluinnartumik, allatut atuineq 

isiginiarneqanngissinnaavoq. 

 

Umiarsualivimmut maannakkut pissutsit naapertorlugit siunnersuummi pineqartunut 

ilaatinneqanngitsumut, Nuummi Iggiaani angallatinut nuannaariartaatinut umiarsualivik, 

assersuutitut taaneqarsinnaavoq. Umiarsualivik Godthåb Bådeforening-imit pigineqarpoq 

ingerlanneqarlunilu. Umiarsualiviup ingerlanneqarneranut aserfallatsaaliorneqarneranullu 

aningaasartuutit umiatsiamik taliffissanut akiliutitigut peqatigiiffiup ilaasortaanit 

akilerneqartarput. Puttasuniit maannakkorpiaq annikitsuinnarmik inuussutissarsiornermut 

attuumassutilimmik angalaartoqartarpoq. Umiarsualivik illersuiffittalerlugu puttasulerlugulu 

pilersinneqarsimavoq. Talittarfiliortoqarsimanngilaq imaluunniit inuussutissarsiornermi 

usinik usilersornissamut imaluunniit usingiarnissamut nunami atortorissaarutitaqarani. 

 

Nr. 3-mut  

Siunnersuutigineqarpoq Naalakkersuisut, § 3, imm. 1 apeqqutaatinnagu, umiarsualivinnut 

nunami atortulersuutitalinnut, sunngiffimmi siunertanut atorneqartunut, torersaarnissamut 

maleruagassanik aalajangersaasinnaasut. Torersaarnissamut maleruagassat  Umiarsualivinnut 

inatsimmi maannakkut § 23-p aamma § 27-p kiisalu § 1, nr. 14-imut siunnersuutip 

(pineqaatissiisarnermut aalajangersagaq) killissaasa iluanni aalajangersarneqassapput.   

Nr. 4-mut 

Aalajangersakkami umiarsualiviit nunami atortulersuutitallit sanaartornissaannut, 

allilernissaannut ingerlanneqarnissaannullu akuersissummik tunniussinissamut 

Naalakkersuisut piginnaatinneqarput.  

 

Siunnersuutigineqarpoq, umiarsualivik nunami atortulersuutitaqartoq sumi 

inissinneqassanersoq suliarineqassanersorlu umiarsualivik nunami atortulersuutitallit 

sanaartornissaannut ingerlannissaannullu akuersisummi ersarissumik allassimassasoq, 

suliassap ataatsimoortup annertussusissaanut killissaliussat uuttuutai aalajangersimasut 

allanneqarlutik. Suliaqarnermi nunap assinga ilanngussassaq suliarineqartussaassaaq, tassani 

tikikkiartornermi pissutsit, umiarsualiviup imartaa, illersuutissatut sanaartukkat, 

talittarfeqarfiit nunamilu atortulersuutitai takutinneqassallutik. Assersuutigalugu 

uuttortaanissaq aammalu nunap assinga ilanngussaq uuttuutai aalajangersimasunngorlugit 

suliarineqassasoq piumasaqaatigineqarsinnaavoq.  

 

Aammattaaq umiarsualivik umiarsuit tikittussat angissusissaannut amerlassusissaannullu 

tunngatillugu qanoq pisinnaasaqassanersoq aammalu usit qanoq ittut qanorlu annertussusillit 

umiarsualivimmi nunamilu atortulersuutitaanni passunneqarsinnaassanersut, akuersissummi 

ilanngunneqassapput.  

 

Oqaatigineqassaaq umiarsualivinnut inatsit malillugu akuersissutip saniatigut aammattaaq 

inatsisit allat, assersuutigalugu pilersaarusiornermut, nunaminertanut avatangiisinullu inatsit 

aamma imarsiornerup isumannaatsuunissaa pillugu inatsit, naapertorlugit akuersissutit 

pisariaqartut piniarneqartussaassammata. Aammattaaq oqaatigineqarpoq imaani uuttortaaneq 

imaanullu nunap assinginik suliaqarneq Geodatastyrelsen erseqqinnerusumik 

isumaqatigiissuteqarfigineqarnera naapertorlugu pisussaassammat. 

 

Nr. 5-imut 

Namminersorlutik Oqartussat maannamut pisartutut umiarsualivinnik nunami 

atortulersuutitalinnik sanaartornissamut, allilerinissamut, allanngorsaanissamut 

ingerlatsinissamullu pisinnaatitaapput. Naalakkersuisut Namminersorlutik Oqartussat 

sinnerlugit taamatut suliaqarnermik ingerlatsisinnaapput, tamannalu suliap 

pissusissamisoornerani Naalakkersuisut immikkut akuersissuteqarnissaat 

piumasaqaataanngilaq. 

 

Umiarsualivinnut nunami atortulersuutitalinnut akuersissut, suliffeqarfiup qanoq 

aaqqissuussaanera apeqqutaatinnagu, suliffeqarfinnut tunniunneqarsinnaavoq. Tamatuma 

atuunnerani umiarsualivimmut nunami atortulersuutitalimmut akuersissummik pigisaqartoq 

tassaassaaq inuk ataaseq arlallilluunniit, soqutigisaqaqatigiiffiit, piginneqatigiilluni 

ingerlatseqatigiiffiit, aktiaatileqatigiiffiit allallu pisinnaatitaallutillu pisussaatitaasut 

akuerisaasut.  

 

Pigisaqartoq akuersissutip atuunnera tamaat nunatsinni maani aalajangersimasumik 

ingerlatsiveqassaaq kiisalu nunatsinni mani akileraarutinut inatsisitigut 

angerlarsimaffeqassalluni.  

 

Suliffeqarfik, tunngavissarititaasut aalajangersimasut naammassisimagunigit, nunatsinni 

maani akileraarutitigut angerlarsimaffeqarsimassaaq, tassani nalinginnaasumik 

ilaatinneqartarpoq aqutsisui aningaasaqarnikkullu ingerlatai pingaarnerpaat nunatsinni 

maaniittut. Danskit-kalaallit marloqiusamik akileraarusiisarnermut isumaqatigiissutaat 

naapertorlugu akileraartarnikkut angerlarsimaffik amerlanertigut suliffeqarfiup pissusiviusuni 

aqutsisui sumiinnerannit aalajangerneqartarpoq.  

 

Nr.  6-imut 

Siunnersuutigineqarpoq, umiarsualivinnut inatsimmi § 7, imm. 2 amma imm. 3 

atorunnaarsinneqassasut. Suliffeqarfiit umiarsualivinnut ingerlatseqatigiiffinnit allaanerusut § 

5, imm. 1 malillugu umiarsualivimmik sanaartornissamut ingerlatsinissamullu 

akuersissummik pissarsisinnaasut, allannguutissatut siunnersuummi siunertaammat, 

aalajangersakkat pisariaaruttutut isigineqarput. Suliffeqarfiit umiarsualivimmi 

pissusissamissoortumik ilaasutut, Naalakkersuisut sioqqutsisumik tamatumunnga 

akuersissuteqartinnagit, suliaqarnernik allanik ingerlatsisinnaassapput.  

 

Nr. 7-imut 

Umiarsualiviit nunamilu atortulersuutitai nunatsinni attaveqaasersuutini ataatsimoortuni 

ilaapput aammalu attaveqaasersuutaasarlutik pisariaqartinneqartutut taaneqartartut, taamatullu 

annertuunik aningaasaqarnikkut aningaasaliinerit tassaniillutik. Assersuutigalugu Nuummi 

containerinut umiarsualivik Kalaallit Nunaata ataatsimoortumik pilersorneqarneranut 

aalajangiisuulluinnarpoq.   

 

Taamaattumik Naalakkersuisut umiarsualivimmut nunami atortulersuutitalimmut 

akuersissummik tunniussinissaat sioqqullugu qinnuteqartoq aammalu suliassaq 

aalajangersimasoq Kalaallit Nunaanni nunami namminermi imaluunniit nunani tamalaani 

soqutigisanut pisussaaffinnullu akerliunersoq akerliusinnaanersorlu nalilersorneqartussaavoq.  

 

Taamaattumik suliassamut Kalaallit Nunaata  NATO-mi suliaqarneranut imaluunniit danskit 

taamatullu nunanit allamiut oqartussaasuinut illersornissamut suleqatigiinnermut 

akerliusinnaasumut umiarsualivimmut nunami atortulersuutitalimmut akuersissummik 

tunniussinnginnissaq annertuumik tassani pineqartussaavoq. Taamatut akerliunera 

umiarsualivimmut aalajangersimasumut nunamilu atortulersuutitaanut, taamatullu inunnut 

imaluunniit pisinnaatitaallutillu pisussaatitaasunut akuersissummik qinnuteqaateqartunut, 

atasuusinnaavoq.  

 

Taamaattumik umiarsualivimmut nunami atortulersuutitalimmut nutaamut akuersissummik, 

pinngortitamik avatangiisinillu allanngutsaaliuineq kiisalu suliassaqarfinni nunalu 

tamakkerlugu pilersaarusiorneq pillugit maleruagassanik atuuttunik unioqqutitsisussamik, 

tunniussisoqannginnissaa annertuumik tassani pineqartussaavoq. Taamaaqataanik Nuummi 

containerinut umiarsualivimmik nunami atortulersuutitalimmik nutaamik pilersitsinissamut 

akuersissummik tunniussisoqarsinnaasussaanngilaq, tassami tamatumani containerinut 

umiarsualivimmut pioreersumut aningaasaqarnikkut tunngavissaarutsitsisoqartussaammat 

aammalu pingaarnertigut pilersuinikkut aningaasaqarnikkullu soqutigisat, umiarsualivimmut 

tassunga atasut, annertuumik navianartorsiortinneqartussaallutik. 

  

Nr. 8-mut 

Siunnersuutigineqarpoq umiarsualivinnut inatsimmi § 11 atorunnaarsinneqassasoq. 

Taamaalilluni umiarsualivinnut § 5, imm. 1 malillugu akuersissummik peqarlutik 

pilersinneqarsimasunut tunngatillugu ukiut 40-t qaangiunneranni Namminersorlutik 

Oqartussanut utertitsisussaatitaaneq atorunnaassaaq.  

 

Nr. 9-mut 

Siunnersuutigineqarpoq, Naalakkersuisut upalungaarsimanermi inissisimanermi allatullu 

immikkut ittunik pisoqartillugu umiarsualivinnik § 5, imm. 1 aamma 2 malillugit 

akuersissummik peqartunik atuisinnaassasut. Upalungaarsimanermi inissisimanerit allallu 

immikkut ittunik pisoqarneri tassaasinnaapput pinngortitap pilersitai, inuit pilersitai aammalu 

teknologiikkut sioorasaarinerit (upalungaarsimanermi inissisimanerit) aammalu 

sorsuttoqartinnagu aammalu sorsuttoqartillugu pisinnaallutik.  

 

Nr. 10-mut 

Siunnersuutigineqarpoq, umiarsuaq pineqartoq, ajoqusiinerit qanoq ittut 

matussuserneqarnissaannut aammalu qanoq aningaasartaqarnissaanut tunngatillugu, 

akisussaasuunerminut sillimmasiisimassasoq, umiarsualivinni nunami atortulersuutitalinni 

talinnissamut uninnganissamullu atugassarititaasutut piumasarineqassasoq. 

 

Umiarsuaq isumannaatsumik akisussaasuunerminut sillimmasiisimanersoq imaluunniit allatut 

qularnaveeqqusiisimanersoq, ataasiakkaatigut nalilersuineq tunngavigineqassaaq. 

Umiarsualivinnik ataasiakkaanik aqutsisut nalilersuissapput. Umiarsuup angissusaa, 

motooriisa sakkortussusaat, inuttai, usiisa suussusai pissutsillu allat umiarsuup 

ajoqusiisinnaanerata taassumalu annertussusissaata aarlerinaateqarnerannik nalilersuinermut 

pingaaruteqartut, ilaatigut pingaartinneqarsinnaapput. Suliaqarnermi umiarsuit suussusaannut 

akisussaasuunermut sillimmasiinerit aammalu sillimmasiissutip aningaasartai nunami 

namminermi nunanilu tamalaani akuerisaasut pingaartinneqarsinnaassapput. 

 

Naalakkersuisut kingusinnerusukkut sillimmasiisarneq imaluunniit allatut 

qularnaveeqqusiisarneq pillugit maleruagassanik erseqqinnerusunik aalajangersaasinnaapput, 

ilanngullugit qularnaveeqqusiinermut tamatumunngalu uppernarsaatinut piumasaqaatit.  

 

Nr. 11-mut 

Siunnersuutigineqarpoq, suliffeqarfinnut namminersornermut inatsisit tunngavigalugit 

aaqqissuussisimasunut akigititanik akigititanullu tunngaviusunik Naalakkersuisut 

akuersissuteqartarneranni taamaallaat suliffeqarfiit Namminersorlutik Oqartussanit 

tamakkiisumik ilaannaasumilluunniit pigineqartut pineqartunut ilaatinneqassasut. 

Suliffeqarfiit namminersortut allat akigititanik akigititanullu tunngaviusunik nammineerlutik 

aalajangersaasassapput.  

 

Imm. 3-mut 

Umiarsualivinni nunami atortulersuutitalinni, suliffeqarfinnit Namminersorlutik Oqartussanit 

tamakkiisumik ilaannaasumilluunniit pigineqartunit pigineqartuni tikinnermut 

uninnganermullu il.il. akiliutissamik akileeqqusineq akigititat Naalakkersuisunit 

akuerineqartut tunngavigalugit pissaaq aammalu umiarsualivimmut nunami 

atortulersuutitalimmut akuersissummik pigisaqartumut piginnittumullu akilerneqassalluni. 

Naalakkersuisut nammineq suliniuteqarnerminni akigititat nalilersoqqissinnaavaat. 

 

Imm. 4 – 5-imut 

Akigititanik akigititanullu tunngaviusunik kiisalu taakkuninnga allanngortitsinermut 

akuersissuteqarnissamut atugassatut, suliffeqarfiup suliaqarnera ataatsimoortoq pillugu 

paasissutissanik, oqartussap suliarinninneranut pingaaruteqartutut isigineqartunik, tamaginnik 

Naalakkersuisut piumasaqarsinnaapput. 

 

Aalajangersakkamut siunertaavoq, isertitanut aningaasartuutinullu ingerlatanut ataasiakkaanut 

atasunut tunngatillugu ersarissuutitsisoqarsinnaanissaa. Taamaaliornermi ingerlatat 

ataasiakkaat inerneri qanoq pingaartinneqarlutik akigititanik akigititanullu tunngaviusunik 

ataasiakkaanik akuersissuteqarnermi ilaatinneqassanersut, Naalakkersuisut naliliinerminni 

tunngavissaqarnissaat qulakkeerneqassaaq. Peqatigisaanik umiarsualiviup nunami 

atortulersuutitaqartup atorneqarneranut akiliisarnerup ingasaassinngitsumik ineriartornissaata 

qulakkeernissaanut Naalakkersuisut tunngavissaqassapput, ilanngullugu sunniuteqarluartumik 

unammilleqatigiittoqarani pisoqartillugu. 

Imm. 6-imut 

Paasissutissat suut suliffeqarfimmit piumasarineqarsinnaanersut pillugu maleruagassanik 

tapiliussanik Naalakkersuisut nalunaarummi aalajangersaasinnaanerat imm. 6-imi inatsimmi 

tunngavissami qulakkeerneqarpoq. Naalakkersuisut umiarsualivinnut ataasiakkaanut 

akigititanik akigititanullu tunngaviusunik suliarinnissinnaanissaannut 

akuersissuteqarsinnaanissaannullu, suliffeqarfiup naatsorsuutit ingerlatanut § 5, imm. 1-imi, 

aamma § 7, imm. 2-mi, aamma imm. 3-mi pineqartunut ilaasunut aggulussagai, 

Naalakkersuisut aalajangiinissamut piginnaatinneqarput.  

 

Nr. 12-imut 

Imm. 1-imut 

Umiarsualiviit nunami atortulersuutitallit, umiarsuarnik ISPS-imi akuersissummik 

allagartaqartunik tikisitsisartut, nammineerlutik ISPS-imi akuersissummik allagartaqassasut, 

siunnersuummi erseqqissarneqarpoq. Taamaattumik umiarsualiviit ISPS-imi akuersissummik 

allagartaqanngitsut umiarsuarnik ISPS-imi akuerissummik allagartalinnik 

tikisitsisinnaanngillat.  

 

Imm. 2-mut.  

Umiarsualivimmut nunami atortulersuutitalimmut akuersissummik pigisaqartut ataasiakkaat, 

ISPS-imi akuersissummik allagartalerneqarnissamik qinnuteqartussaasut aammalu 

pilersaarutit pisariaqartut aammalu Naalakkersuisut qinnuteqaammik suliarinninnerminni 

atugassaannik nalilersuinerit suliarisussaagaat, siunnersuummi erseqqissarneqarpoq. 

Qinnuteqartup uppernarsaatit nalilersuinerillu pisariaqartut nassiutinngippagit, qinnuteqaat 

suliarineqarsinnaassanngilaq.  

 

Imm. 3-mut 

Siunnersuutigineqarpoq ISPS-imi akuersissummik allagartalerneqarnissamik qinnuteqaatinik 

suliarinninnermut akiliummik siunissami akiliisitsisoqartalissasoq. Siunnersuutigineqarpoq 

umiarsualiviup siullermeertumik ISPS-imi akuersissummik allagartalerneqarnissamik 

qinnuteqarnerani akiliut aammalu tamatuma kingorna ISPS-imi akuersissummik 

allagartalerneqarnerup nutarterneqarnissaa pillugu ukiumoortumik qinnuteqaatinut akiliut, 

akilersinneqartalissasut. Siunnersuutigineqarpoq, ukiumoortumik akiliutip 

nalilersorneqartarnissaa qulakkeerniarlugu, ukiumut akiliutip nalilersorneqarnissaa 

qulakkeerniarlugu. 

 

Nr. 13-imut 

Siunnersuutigineqarpoq, umiarsuaq pineqartoq ajoqusiinerup matussuserneqartup qanoq 

ittuussusaanut tunngatillugu aammalu qanoq aningaasartalerlugu akisussaasuunermut 

isumannaatsumik sillimmasiisimassasoq, umiarsualivinni nunami atortulersuutitalinni 

tikinnermut uninnganermullu atugassarititaassasoq 

Umiarsuaq isumannaatsumik akisussaasuunermut sillimmasiisimanersoq, ataasiakkatigut 

nalilersuineq tunngavigineqassaaq. Umiarsualivinni ataasiakkaani aqutsisut nalilersuissapput. 

Ilaatigut umiarsuup angissusaa, motooriisa sakkortussusaat, inuttai, usiisa suussusai 

pissutsillu allat umiarsuup ajoqusiisinnaanerata taassumalu annertussusissaata 

aarlerinaateqarnerannik nalilersuinermut pingaaruteqartut, ilaatigut 

pingaartinneqarsinnaapput. Suliaqarnermi umiarsuit suussusaannut akisussaasuunermut 

sillimmasiinerit aammalu sillimmasiissutip aningaasartai nunami namminermi nunanilu 

tamalaani akuerisaasut pingaartinneqarsinnaassapput. 

 

Nr. 14-imut 

Kalaallit Nunaanni pinerluttulerinermut inatsit malillugu akiliisitsinermik, arsaarinninnermik 

pisinnaatitaaffeerutsitsinermillu pineqaatissiisoqarsinnaavoq: 

1) § 13, imm. 1-2 malillugu peqqusissut malinneqanngippat, 

2) § 16, imm. 3 unioqqutillugu akiliutissamik akiliisitsisoqarpat,  

3) § 19a, imm. 1 unioqqutillugu umiarsuarmik tikisitsisoqarpat, 

4) § 20, imm. 2 unioqqutillugu umiarsualivimmi uninngasoqarpat aamma 

5) § 24, imm. 1 unioqqutillugu allamut tunniussisoqarpat. 

 

Nr. 15-imut 

Aalajangersagaq umiarsualivinnut inatsimmi § 30-mik ingerlatitseqqiineruvoq. 

Aalajangersagaq § 3, imm. 2 innersuussutigalugu sunniutaasumik iluarsineqarpoq, takuuk 

siunnersuummi matumani § 1, nr. 2 aammalu § 11, imm. 2-ip peerneqarnera, takuuk 

siunnersuummi matumani § 1, nr. 8. 

 

Peqqussutinik unioqqutitsinermut akiliisitsisarneq, pisinnaatitaaffeerutsitsisarneq 

arsaarinnittarnerlu peqqussummi Inatsisartut inatsisaat naapertorlugu aalajangersarneqartumi 

aalajangersarneqarsinnaasoq, inatsimmi tunngavissaq aalajangersakkami 

aalajangersarneqarpoq. 

 

 

§ 2-mut 

 

Imm. 1-imut 

Siunnersuutigineqarpoq siunnersuut ulloq 1. januar 2027 atuutilissasoq.  

 

Imm. 2-mut 

Siunnersuutigineqarpoq, umiarsualivinnut nunami nunaminertartaqartunut nutaanut 

imaluunniit akuersissutini atuuttuni allanngortitsinernut, akuersissummik 

kisermaassisussaatitaaffilimmik tunniunneqarsimasumik unioqqutitsisunut, akuersissummik 

tunniussisoqarsinnaassanngitsoq. Aammattaaq siunnersuummi matumani § 1, nr. 3 aamma nr. 

6 innersuussutigineqarput. 

 

Qinnuteqaat akuersissummik atuuttumik aammalu akuersissummut atugassarititaasunik 

unioqqutitsisutut isigineqartariaqarnersoq, umiarsualivimmut nunami atortulersuutitalimmut 

akuersissummik qinnuteqaatip suliarineqarneranut ilaatillugu Naalakkersuisut naliliissapput. 

 

Imm. 3-mut 

Siunnersuutigineqarpoq, ISPS-imi akuersissummik allagartalerneqarnissamik qinnuteqaatinut 

ingerlasunut, Inatsisartut inatsisaata atuutilernerani inaarutaasumik 

aalajangiiffigineqarsimanngitsunut, akiliummik akiliisoqassasoq.  

Ilanngussaq 1 

 

Siunnersuut inatsisinut atuuttunut sanilliullugu 

 

Oqaasertaliussat atuuttut Siunnersuut 

 

  

§ 1 

 

Umiarsualiviit pillugit Inatsisartut 

inatsisaanni nr. 9, 3. juni 2015-imeersumi 

makkua allanngortinneqarput:  

 1. Inatsisartut inatsisaanni 

allanngortinneqarpoq ”umiarsualivinnik 

ingerlatseqatigiiffik” uunga ”suliffeqarfik”, 

”umiarsualivinnik ingerlatseqatigiiffimmi” 

uunga ”suliffeqarfimmi”, ”umiarsualivinnik 

ingerlatseqatigiiffiup” uunga ” 

suliffeqarfiup” aamma ”umiarsualivinnik 

ingerlatseqatigiiffiit” uunga ”suliffeqarfiit”. 

 

§ 3. Inatsisartut inatsisaat manna 

umiarsualivinnut nunami 

atortulersuutitalinnut sungiffimmi siunertanut 

atorneqartunut atuutinngilaq. 

  Imm. 2.  Umiarsualivik nunami 

atortulersuutitalik nassiussanik, inunnik 

aalisakkanilluunniit tulaanneqartunik 

inuussutissarsiutigalugu assartuinermut 

tamatumunngalu peqatigitillugu 

sunngiffimmi siunertanut atorneqarpat 

atuineq tamarmiusoq § 1-imi pineqartunut 

ilaatinneqartutut isigineqassaaq. 

2. § 3 imm. 2-mi oqaaseqatigiit aappaattut 

nutaatut ilanngunneqarpoq: 

”  Taamaattoq umiarsualivik pingaarnertigut 

sunngiffimmi siunertanut atorneqartoq, 

usinut, inunnut imaluunniit aalisakkanik 

tulaassanut tunngasumik 

inuussutissarsiortunik sullissinermut 

atatillugu pisuni qaqutigoortuni sivikitsunilu, 

tikinnerit taamaattut allatigut 

pingaaruteqanngilluinnartutut isikkoqarpata, 

umiarsualiviup atorneqarnera § 1-imi 

pineqartunut ilaasutut isigineqarneranik 

malitseqanngitsumik, 

taliffigineqarsinnaavoq.” 

 3. § 3-mi imm. 2-p kingorna imm. nutaat 

ilanngunneqarput: 

”  Imm. 3.  Naalakkersuisut umiarsualivinnut 

nunami atortulersuutitalinnut, sunngiffimmi 

siunertanut atorneqartunut, torersaarnissamut 

maleruagassanik aalajangersaasinnaapput. § 

23 aamma § 27 taamaaqataanik atuupput. 

  Imm. 4.  Naalakkersuisut torersaarnissamut 

malittarisassat pillugit maleruagassanik 

aalajangersaasinnaapput, ilanngullugu 

umiarsualivinnut ataasiakkaanut imaluunniit 

arlalinnut torersaarnissamut malittarisassanik 

suliaqarnissamut peqqusisarneq pillugu.” 

 

§ 5. imm. 1, Umiarsualivinnik nunami 

atortulersuutitalinnik sanaartortoqarnissaa, 

allilerisoqarnissaa, allanngortiterisoqarnissaa 

aamma atuinermik ingerlatsinermillu 

allanngortitsisoqarnissaa Naalakkersuisut 

akuersissutigisinnaavaat, tak. § 1. 

Akuersissut kisermaassisinnaatitaanertut 

tunniunneqarsinnaavoq. 

4. § 5, imm. 1 imatut oqaasertalerneqarpoq: 

”  § 5.  Umiarsualivinnik nunami 

atortulersuutitalinnik sanaartortoqarnissaa, 

allilerisoqarnissaa, allanngortiterisoqarnissaa 

aamma atuinermik ingerlatsinermillu 

allanngortitsisoqarnissaa Naalakkersuisut 

akuersissutigisinnaavaat, takuuk § 1. 

Akuersissummik qinnuteqaammut 

uuttortaanissaq aammalu nunap assinganik 

ilanngussamik aalajangersimasunik 

uuttuutilimmik suliaqarnissaq 

piumasaqaatigineqarsinnaapput.” 

 

§ 6. § 5, imm. 1 tunngavigalugu akuersissut 

umiarsualivinnik ingerlatseqatigiiffinnut 

Kalaallit Nunaanni angerlarsimaffeqartunut, 

piginneqataassuteqarluni (anpart) imaluunniit 

aktiaateqarluni ingerlatseqatigiiffittut 

aaqqissuussaasunut tunniunneqarsinnaavoq. 

Umiarsualivinnik ingerlatseqatigiiffiup 

taamaallat suliaqarnermik Inatsisartut 

inatsisaanni matumani pineqartumik 

ingerlatsinissamik siunertaqassaaq. 

5. § 6 imatut oqaasertalerneqarpoq: 

”  § 6.  § 5, imm. 1 tunngavigalugu 

akuersissut suliffeqarfinnut Kalaallit 

Nunaanni akileraarutitigut 

angerlarsimaffeqartunut 

tunniunneqarsinnaavoq.” 

 

§ 7. Sanaartukkat piusut atortulersuutillu § 5, 

imm. 1 tunngavigalugu akuersissummi 

pineqartunut ilaatinneqartut piginnittuannut § 

6. § 7, imm. 2-3 atorunnaarsinneqarpoq. 

5, imm. 1 tunngavigalugu taamaallaat 

akuersissuteqartoqarsinnaavoq. 

  Imm. 2. § 5, imm. 1 tunngavigalugu 

akuersissummik piginnittup 

umiarsualiveqarnermut tunngasumik 

aningaasarsiutigalugu sulineq alla 

ingerlassinnaavaa, matumani 

umiarsualivimmi attaveqaatinik, 

quersuaqarfinnik pigisanillu aalaakkaasunik 

sanaartorneq, ingerlatsineq attartortitsinerlu 

ilanngullugit eqqarsaatigalugit. 

  Imm. 3.  Naalakkersuisut § 5, imm. 1 

tunngavigalugu akuersissummik piginnittoq 

sulinermik imm. 1-imi 2-milu taaneqartunit 

allaasumik aalajangersimasumik 

annertussusilimmik erseqqinnerusumillu 

piumasaqaateqarfiusumik ingerlatsinissaanut 

akuerisinnaavaat. 

 

§ 10. § 5, imm. 1 tunngavigalugu akuersissut 

tunniunneqarsinnaavoq, umiarsualivinni 

nunami atortulersuutitalinni aningaasaliissutit 

tamarmiusut usinik, inunnik, 

aalisakkanilluunniit tulaanneqartunik 

ingerlatanilluunniit allanik umiarsualivimmi 

sulianut attuumassuteqartunik 

pisariaqartitsinertut annertutigippata, tak. § 7, 

imm. 2. 

  Imm. 2. § 5, imm. 1 tunngavigalugu 

akuersissut sumiiffimmut 

aalajangersimasumut atuuttussatut 

tunniunneqassaaq. Akuersissummi 

umiarsualiviup inissisimanera, annertussusia, 

pisinnaasaqassusia il.il. pillugit 

aalajangersakkat aalajangersarneqassapput. 

7. § 10, imm. 1, imatut oqaasertalerneqarpoq:  

”  § 10.  § 5, imm. 1 malillugu 

akuersissummik qinnuteqaatip 

nalilersorneqarnerani Kalaallit Nunaata 

naalagaaffeqatigiinnerup iluani 

suleqatigiinnerup, inuiaat akornanni 

suleqatigiinnerit pisussaaffiillu 

mianerineqarnerat, pinngortitap 

avatangiisillu mianerineqarnerat kiisalu 

pingaarnertigut aningaasaqarnikkut nunalu 

tamakkerlugu pilersaarusiornermi soqutigisat 

isumagineqarnerat, Naalakkersuisut 

pingaartissavaat.” 

 

 

  § 11. § 5, imm. 1 tunngavigalugu 

akuersissut ukiuni 40-ni atuuttussatut 

tunniunneqarsinnaavoq, piffissap taassuma 

naanerani Namminersorlutik Oqartussanut 

8. § 11 atorunnaarsinneqarpoq. 

tamakkiisumik piginnittussaatitaaffeqartumik 

aammalu akeqanngitsumik 

utertinneqartussaatitaasumik. Piffissaq 

akuersissutip atuuffia ukiut 20-t tikillugit 

marloriarluni sivitsorneqarsinnaavoq. 

Naalakkersuisut pisuni immikkut ittuni 

Inatsisartuni Aningaasaqarnermut 

Akileraartarnermullu Ataatsimiititaliap 

akuersineratigut ukiut 60-it angullugit 

taamatuttaaq piffissami 

sivisussusiligaanngitsumi 

akuersissuteqarsinnaapput.§ 5, imm. 2 

malillugu akuersissut, Namminersorlutik 

Oqartussanut 

utertitsisussaatitaaffeqanngitsumik 

tunniunneqarsinnaavoq. 

  Imm. 2. Utertitsisussaatitaaneq pillugu 

malittarisassanik Naalakkersuisut 

aalajangersaasinnaapput. 

 9. § 12 kingorna ilanngunneqarpoq:  

”  § 12 a. Upalungaarsimanermi 

inissisimalluni allatigullu immikkut ittumik 

inissisimalluni pisoqartillugu, 

upalungaarsimasut sulinerisa umiarsualiviup 

atornissaa pisariaqalersippagu, umiarsualiviit 

§ 5, imm. 1 imaluunniit 2 malillugit 

akuersissummik peqartut Naalakkersuisut 

atorsinnaavaat.”  

 

 10. § 14 kingorna ilanngunneqarpoq: 

”  § 14 a.  Umiarsuaq sunaluunniit § 5, imm. 

1-2 malillugu akuersissummi pineqartunut 

ilaasoq umiarsualivimmut tikittoq 

imaluunniit taleqqasoq, sillimmasiisimassaaq 

imaluunniit ajoqusernernut illuatungiusup 

pigisaannik ajoqusiinermi taarsiinissamut 

akisussaaffimminut 

qularnaveeqqusiisimassalluni. 

  Imm. 2.  Umiarsuup akisussaasuunerminut 

sillimmasiisimaneq imaluunniit 

qularnaveeqqusiisimaneq atuuttoq 

isumannaatsorlu uppernarsanngippagu, § 5, 

imm. 1-2 malillugu akuersissummik 

pigisaqartoq taliffissamik 

innersuussiumanngissinnaavoq aammalu 

umiarsuaq umiarsualivimmiit 

qimaguteqqusinnaallugu. 

  Imm. 3.  Naalakkersuisut imm. 1-imi 

taaneqartutut sillimmasiinissaq 

qularnaveeqqusiinissarlu pillugit 

maleruagassanik erseqqinnerusunik 

aalajangersaasinnaapput, ilanngullugu 

sillimmasiissutip imaluunniit 

qularnaveeqqusiissutip 

akuerineqarsinnaanissaanut sillimmasiinerup 

sillimmasiisullu piumasaqaatit suut 

naammassisimasussaanerai.” 

 

 

  § 16. Umiarsualivinnik ingerlatseqatigiiffiit 

umiarsualiviup nunami atortulersuutitallip 

atorneqarnerannut akiliutinik 

akiliuteqartitsisinnaapput. 

  Imm. 2. Akiliutit akiliuteqartitsinermilu 

tunngaviit umiarsualivinnik 

ingerlatseqatigiffiit ataasiakkaarlutik sulineri 

tamarmiusut tunngavigalugit 

aalajangersarneqartassapput, matumani 

umiarsualivimmik nunami 

atortulersuutitalimmik pilersitsinermut, 

ingerlatsinermut, ernialersuinermut 

nalikilliliinermullu aningaasartuutit 

ilanngullugit eqqarsaatigalugit. 

  Imm. 3. Akiliutit akiliuteqartitsinermilu 

tunngaviit kiisalu taakkunani allannguutit 

Naalakkersuisunit akuerineqartassapput. 

Akiliutit akiliuteqartitsinermilu tunngaviit 

allanngortinneqassasut Naalakkersuisut 

11. § 16, imm. 3-6 imatut 

oqaasertalerneqarput: 

”  Imm. 3.  Suliffeqarfinnut 

Namminersorlutik Oqartussanit 

tamakkiisumik ilaannaasumilluunniit 

pigineqartunut akigititat akigititanullu 

tunngaviusut kiisalu taakkunani allannguutit 

Naalakkersuisunit akuerineqartassapput. 

Akigititat akigititanullu tunngaviusut 

allanngortinneqassasut Naalakkersuisut 

piumasaqaatigisinnaavaat.  

  Imm. 4.  Akigititanik aamma akigititanut 

tunngaviusunik akuersissuteqarnermut 

imaluunniit allanngortitsinermut atatillugu 

paasissutissat Naalakkersuisut pisariaqartutut 

isigisai tamaasa sukkulluunniit 

Naalakkersuisunut tunniunnissaannut 

suliffeqarfiit Namminersorlutik Oqartussanit 

tamakkiisumik ilaannaasumilluunniit 

pigineqartut pisussaaffeqarput.  

piumasaqaatigisinnaavaat. 

  Imm. 4. Umiarsualivinnik 

ingerlatseqatigiiffiit pisussaapput 

paasissutissat akiliutit akiliuteqartitsinermilu 

tunngaviit akuerineqarnerinut 

allannguuteqarnerinulluunniit atatillugu 

Naalakkersuisut pisariaqartutut isigisaat 

Naalakkersuisunut sukkulluunniit 

nalunaarutigissallugit. Naalakkersuisut 

paasissutissanik taamaattunik 

nalunaaruteqartarneq pillugu 

malittarisassanik aalajangersaasinnaapput, 

matumani paasissutissat piffissani 

aalajangersimasukkaani 

nalunaarutigineqartarnissaat imaluunniit 

ilusiliussassatut piumasaqaatit 

aalajangersimasut naapertorlugit 

nalunaarutigineqartarnissaat ilanngullugit 

eqqarsaatigalugit. 

  Imm. 5. Umiarsualivimmik 

ingerlatseqatigiiffiit ingerlatat § 5, imm. 1-

imi aamma § 7, imm. 2-mi 3-milu 

pineqartunut ilaatinneqartut pillugit 

naatsorsuusiortassasut Naalakkersuisut 

aalajangersinnaavaat. Naalakkersuisut 

naatsorsuutinik saqqummiussisarneq pillugu 

malittarisassanik aalajangersaasinnaapput. 

  Imm. 5.  Suliffeqarfiit Namminersorlutik 

Oqartussanit tamakkiisumik 

ilaannaasumilluunniit pigineqartut 

suliaminnut § 5, imm. 1-imi pineqartunut 

ilaasunut immikkut naatsorsuusiortassasut 

Naalakkersuisut aalajangersinnaavaat.  

  Imm. 6. Naalakkersuisut imm. 4 malillugu 

paasissutissanik tunniussinissaq pillugu 

maleruagassanik aalajangersaasinnaapput, 

ilanngullugu paasissutissat 

aalajangersimasumik akulikissusilimmik 

tunniunneqartarnissaat imaluunniit 

ilusiliussassamut piumasaqaatit 

aalajangersimasut naammassisimanissaat 

pillugu maleruagassat. Naalakkersuisut 

aammattaaq imm. 5 malillugu 

naatsorsuutinik saqqummiussinissaq pillugu 

maleruagassanik aalajangersaasinnaapput. ” 

 

 12. Kapitali 4-mi § 19 kingorna 

ilanngunneqarpoq: 

”  § 19 a. § 5, imm. 1-2 malillugit 

akuersissummik pigisaqartoq, umiarsuarnik 

The International Ship and Port Facility 

Security Code (ISPS) malillugu 

akuersissummik allagartaqartunik tigusisoq 

nammineerluni ISPS-imi akuersissummik 

allagartalimmik umiarsualiveqarfeqassaaq. 

  Imm. 2.  § 5, imm. 1-2 malillugit 

akuersissummik peqartoq ISPS-imi 

akuersissummik allagartalerneqarnissaa 

qinnuteqaat malillugu Naalakkersuisut 



07-07-2026         UKA 2026/XX 

 

 

____________________________ 

UKA2026/XX  

IAIUN Suliap nr. 2024-12480 22 

akuerisinnaavaat. Qinnuteqartup 

uppernarsaatit pisariaqartut suliarissavai, 

ilanngullugit mianernassutsinut nalilersuineq 

aamma isumannaallisaanermut pilersaarut 

imaluunniit isumannaallisaanermut 

aaqqissuussineq. Mianernassutsinut 

nalilersuinerup aamma 

isumannaallisaanermut pilersaarutip 

imaluunniit isumannaallisaanermut 

aaqqissuussinerup ISPS-imi piumasaqaatit 

naammassisimassavai.  

  Imm. 3.  § 5, imm. 1-2 malillugit 

akuersissummik peqartoq, ISPS-imi 

akuersissummik allagartalerneqarnissamik 

kissaateqartoq, siullermeersumik ISPS-imi 

akuersissummik allagartalerneqarnissamik 

qinnuteqaatip suliarineqarneranut 

ataasiartumik akiliummik kiisalu ISPS-imi 

akuersissummik allagartaqarnerup 

nutarterneqarnissaanik qinnuteqaatip 

suliarineqarneranut ukiumoortumik 

akiliummik akiliissaaq. Akiliut Inatsisartut 

aningaasanut inatsisaanni 

aalajangersarneqassaaq.   

  § 19 b.  § 5, imm. 1-2 malillugit 

akuersissummik pigisaqartoq ISPS-imi 

akuersissummik allagartamik 

qinnuteqaammik nassiussissasoq pillugu 

piffissaq killilerlugu peqqusillutik 

Naalakkersuisut nalunaaruteqarsinnaapput, 

takuuk 19a.” 

 

§ 20. Naalakkersuisut Namminersorlutik 

Oqartussat umiarsualiviisa nunami 

atortulersuutitallit aqunneqarnerat, 

aserfallatsaalineqarnerat ingerlanneqarnerallu 

pillugit aalajangersakkanik 

aalajangersaassapput. 

13. § 20-mi ilanngunneqarput: 

”  Imm. 2.  Umiarsuaq sunaluunniit 

Namminersorlutik Oqartussat 

umiarsualiviannut tikittoq imaluunniit 

talinngasoq, illuatungiusup pigisaannut 

ajoqusiinernut taarsiinissamik 

akisussaaffeqarnerminut 

sillimmasiisimassaaq imaluunniit allatut 

qularnaveeqqusiisimassalluni. Umiarsuup 

akisussaasuunerminut sillimmasiisimaneq 

imaluunniit qularnaveeqqusiisimaneq 

atuuttoq isumannaatsorlu 

uppernarsanngippagu, umiarsualivimmut 

oqartussaq taliffissamik 

innersuussiumanngissinnaavoq aammalu 

umiarsuaq umiarsualivimmiit 

qimaguteqqusinnaallugu. 

  Imm. 3.  Naalakkersuisut imm. 1-imi 

taaneqartutut sillimmasiinissaq 

qularnaveeqqusiinissarlu pillugit 

maleruagassanik erseqqinnerusunik 

aalajangersaasinnaapput, ilanngullugu 

sillimmasiissutip imaluunniit 

qularnaveeqqusiissutip 

akuerineqarsinnaanissaanut sillimmasiinerup 

sillimmasiisullu piumasaqaatit suut 

naammassisimasussaanerai.” 

 

§ 29. § 13, imm. 1-2-mik,  § 16, imm. 3-mik 

aamma § 24, imm. 1-imik unioqqutitsisoq 

Kalaallit Nunaanni pinerluttulerinermik 

inatsimmi malittarisassat tunngavigalugit 

pillaammik akiliisussanngorlugu, 

pisinnaatitaaffimminik 

annaasaqartussanngorlugu pigisanillu 

arsaarneqartussanngorlugu 

eqqartuunneqarsinnaavoq. 

14. § 29 imatut oqaasertalerneqarpoq: 

”  § 29.  § 13, imm. 1-2-mik, § 16, imm. 3-

mik, § 19 a, imm. 1-imik, § 20, imm. 2-mik, 

imaluunniit § 24, imm. 1-imik 

unioqqutitsisoq Kalaallit Nunaanni 

pinerluttulerinermik inatsimmi maleruagassat 

tunngavigalugit pillaammik 

akiliisussanngorlugu, pisinnaatitaaffimminik 

annaasaqartussanngorlugu pigisanillu 

arsaarneqartussanngorlugu 

pineqaatissinneqarsinnaavoq.” 

 

§ 30. Malittarisassanik § 1, imm. 2, § 9, imm. 

3, § 11, imm. 2, § 12, imm. 2, § 16, imm. 4-

5, §§ 17-18, § 22, imm. 4 aamma § 23, imm. 

1-2 tunngavigalugit 

aalajangersarneqarsimasunik unioqqutitsisoq 

Kalaallit Nunaanni pinerluttulerinermik 

inatsimmi malittarisassat tunngavigalugit 

pillaammik akiliisussanngorlugu, 

pisinnaatitaaffimminik 

15. § 30, imm. 1 imatut 

oqaasertalerneqarpoq: 

”  § 30.  Malittarisassanik § 1, imm. 2, § 3, 

imm. 3, § 9, imm. 3, § 12, imm. 2, § 14 a, 

imm. 3, § 16, imm. 5-6, §§ 17-18, § 20, imm. 

3, § 22, imm. 4, aamma § 23, imm. 1-2 

naapertorlugit aalajangersarneqartunik 

unioqqutitsinermut Kalaallit Nunaanni 

pinerluttulerinermik inatsimmi maleruagassat 

malillugit pillaammik 

annaasaqartussanngorlugu pigisanillu 

arsaarneqartussanngorlugu 

eqqartuunneqarsinnaavoq. 

  Imm. 2.  Inatsisartut inatsisaat manna 

malittarisassalluunniit Inatsisartut inatsisaat 

manna tunngavigalugu 

aalajangersarneqarsimasut pillaammik 

akiliisussanngortitsilluni, pisinnaatitaaffinnik 

annaasaqartussanngortitsilluni 

pigisanilluunniit 

arsaarneqartussanngortitsilluni 

eqqartuussinissamut tunngavissaliippata inuit 

inatsiseqartitsinikkut nammineertutut 

isigineqartut Kalaallit Nunaanni 

pinerluttulerinermik inatsimmi malittarisassat 

tunngavigalugit 

pineqaatissinneqarsinnaapput. 

  Imm. 3.  Inatsisartut inatsisaannik 

matuminnga malittarisassanilluunniit 

Inatsisartut inatsisaat manna tunngavigalugu 

aalajangersarneqartunik unioqqutitsinerit 

pillugit suliat Kalaallit Nunaata 

eqqartuussivianut suliarinnittussatut 

siulliusumut suliassanngortinneqassapput. 

  Imm. 4.  Inatsisartut inatsisaat 

malittarisassalluunniit Inatsisartut inatsisaat 

tunngavigalugu aalajangersarneqarsimasut 

tunngavigalugit pillaammik akiliisitsissutit 

arsaarinnissutillu Kalaallit Nunaata Karsianut 

nakkartinneqassapput. 

akiliisussanngortitsinertut, 

pisinnaatitaaffimmik 

annaasaqartussanngornertut pigisanillu 

arsaarneqartussanngornertut ittumik 

pineqaatissiinissamut 

aalajangersaasoqarsinnaavoq.” 

 

 § 2 

Inatsisartut inatsisaat ulloq 1. januar 2027 

atuutilerpoq. 

  Imm. 2.  Umiarsualivinnut nunami 

atortulersuutitalinnut akuersissutit atuuttut § 

5, imm. 1 naapertorlugu 

kisermaassisussaatitaaffittut akuerineqartut, 

allannguuteqartinnagit ingerlateqqinneqarput. 

§ 5, imm. 1 naapertorlugu 

kisermaassisussaatitaanermut atuuttumut 

akerliusumik akuersissummik 

tunniussisoqarsinnaanngilaq. 

  Imm. 3.  § 1, nr. 10 naapertorlugu 

qinnuteqaatip suliarineqarneranut 

ataasiartumik akiliummut akiliinissaq, ISPS-

imi akuersissummik allagartalerneqarnissaq 

pillugu qinnuteqaatinut ingerlasunut 

aammalu ulloq 1. januar 2027 sioqqullugu 

inaarutaasumik 

aalajangiiffigineqarsimanngitsunut, 

atuuppoq. 

           Ilanngussaq 2 

Tusarniaaneq pillugu allakkiaq 

 

Umiarsualiviit pillugit Inatsisartut inatsisaata allanngortinneqarnera pillugu Inatsisartut 

inatsisaannut siunnersuut kalaallisut danskisullu Naalakkersuisut tusarniaanermut 

nittartagaanni ulloq xx. xxx 2026 tamanut saqqummiunneqarpoq, ulloq xx. xxx 2026 nal. 

12:00 tusarniaanermut killigitinneqarluni.  

 

Siunnersuut ulloq xx. xxx 2026 mailikkut tamanut ammasumik tusarniaassutigalugu 

nassiunneqarpoq, ulloq xx. xxx 2026 tusarniaanermut killigitinneqarluni aammalu 

makkununnga nassiunneqarluni:  

 

Nassiussivigineqartut allassimaffiat: 

 

• Kommune Kujalleq 

• Kommuneqarfik Sermersooq  

• Avannaata Kommunia  

• Kommune Qeqertalik  

• Qeqqata Kommunia  

• Innovation South Greenland  

• Sermersooq Business  

• Avannaata Erhverv  

• Qeqertalik Business Council  

• Arctic Circle Business  

• Inuussutissarsiornermut Aatsitassanullu Naalakkersuisoqarfik 

• Grønlands Fiskeri- og Jagtkontrol  

• Aalisarnermut, Piniarnermut, Nunalerinermut Imminullu Pilersornermut Naalakker-

suisoqarfik 

• Aningaasaqarnermut Naalakkersuisoqarfik 

• Naalakkersuisut Siulittaasuata Naalakkersuisoqarfia 

• Avatangiisinut, Pinngortitamut, Nukissiuutinut Ilisimatusarnermullu 

Naalakkersuisoqarfik 

• Søfartsstyrelsen  

• Arktisk Kommando  

• Grønlands Politi  

• Sulisitsisut 

• KNAPK  

• Sulinermik Inuussutissarsiuteqartut Kattuffiat (SIK)  

• Atorfillit Kattuffiat (AK)  

• Royal Arctic Line  

• Borchersen Marine  

• KNI  

• Tusass  

• Grønlands Maritime Center  

• Martek Teknik ApS  

• Sirius Greenland  

• Arctic Umiaq Line  

• Nomar Consult  

• Sikuki Nuuk Harbour   

• Polar Seafood  

• 60 North Greenland  

• Qingalik Cruises  

• Royal Greenland  

• Nuuk Water Taxi  

• Bogholderiet 

• Nuuk Sejlerskole  

• Association of Arctic Expedition Cruise Operators  

• DanPilot Greenland  

• Imaq Pilot  

• Visit Greenland  

• Det Norske Veritas GL  

• Godthåb bådforening  

• Nuuk Maritimt netværk  

• SQAPK  

• Nalik Ventures  

• Disko Line 

 


